
COMUN - Mudaziun dl orar dl implant de reziclaje Alfur: dai 26 d'otober inant é
la desćiaria desfarenziada daverta la sabeda dales 8.00 ales12.00 
y le dedolönesc/mertesc ma plü dales 9.00 - 11.00. 

SANITÉ: La doturia Grete Mahlknecht é demez dai 21 ai 25 d'otober y vëgn 
sostituida dal dotur Eduard Agreiter 333 13 80 852 

L'apoteca Pütia a Picolin é stlüta dai 21 ai 27 d'otober

SAN MARTIN Y LUNGIARÜ
Uniun Seniors da S. Martin y Antermëia: referat cun don Paolo Renner dal titul
"Suggerimenti per un animo giovane!" en dedemesaledema, ai 23 d'otober, 
dales 15.00 tl salf stödaf. a San Martin. Dedô picia marëna adöm. Düc é inviá.

A La Pli ai 27 d'otober, dales 8.30: mëssa de recordanza de 10 agn dala mort 
de siur Franz Agreiter, che é sté 60 agn miscionar tl Brasil. Dales 10.00 
presentaziun dl liber  "60 agn tal Mato Grosso" scrit da siur Pepi Chizzali pro 
dias y cianties dl Cor de dlijia. Dedô é düc inviá al renfrësch tla Gran Ciasa.

SAN MARTIN: I jogn da San Martin vënn sabeda y domënia, ai 26 y 27 
d'otober, do mëssa ciandëres fates a man por Gnissant. 

Les mius audanzes de benedisciun y fortüna a Damiano Moling y Jaqueline 
Mair che s'á maridé en sabeda, ai 19 d'otober.

Le Cor de dlijia da San Martin tëgn en sabeda, 26/10, dales 18.30, a Sciabs 
na "sëra ladina". Ciarede plü avisa le placat sön la tofla dan dilijia. Chi che 
oress gní impara é bel inviá da s'anunzié pro Rosamunde 335 64 97 832.  

LUNGIARÜ: Bel dilan dles ofertes en recordanza dla defunta Emma Pezzei 
Mischi por la dlijia: da fam. Pio Pescoller y fam. Franz Costabiei 

La Uniun di Ëi da Lungiarü inviëia düc en chësta domënia, ai 20 d'otober, al 
marcé de barat dales 09.30 ales12.00 tla palestra da Lungiarü. 

La Uniun di Seniors Lungiarü inviëia da gní a chidlé fora Al Plan tla ostaria 
Runcac en mercui ai 23 d'otober. I piun ia dales 13.30. Gnide tröc!

La Uniun di Seniors da Lungiarü inviëia düc ala jita da d'altonn ai 30 d'otober; 
i piun ia da Lungiarü cun n bus dales 13.30 y jun a Porsenú a ti ciaré al 
Diozesanmuseum y dedô a Vahrn dal Gschlössler a cëna. Vignun se paia la 
cëna instës y implü 3 euro por la cherta dl museum. Le iade é debann. 
Prenotaziuns cina ai 28 d'otober pro Annelies 346 35 87 173 / 0474 590 067 

- - - - - - - - - - - - - - - -
Le Sorvisc ai Jogn inviëia al'edema de formaziun tl SaJ.un a La Ila 
Lönesc dales 19.30: referat: Achtsamkeit in der Familie ......,
Dedolönesc dales 19.30: referat: Ernährung und Gefahren von Diäten; 
Mercui dales 19.30 referat: Kinder stärken - Sucht vorbeugen;
Jöbia dales 19.30: Sëra cun le psicolog dl sport dr. Markus Gröber y d'atri
Vëndres dales 20.00 Presentaziun dl liber: Klein stadt idyll tla biblioteca;
Sabeda dales 18.00: Carmen Valentin cunta de süa esperiënza tl‘Australia.

La Ciasa de Palsa á scrit fora n concurs por ejams por curí deplü posć de laur 
en pert a tëmp plëgn y en pert a tëmp parzial, feter düc resservá a ladins:
3 posć por infermie/ra profescionl/a o diplomé/ada dla VIIa cualifica funzionala
6 posć por operadú/ëssa sozio-assistenzial/a dla Va cualifica funzionala
9 posć por operadú/ëssa sozio-sanitar/a dla IVa cualifica funzionala
Les domandes é da scrí fora sön formulars aposta da ciafé tl secretariat o da 
desćiarié da internet www.ciasadepalsa.it y é da dé jö tla Ciasa de Palsa cina 
ai 15 de novëmber 2019, dales 12.00. Info 0474 524 786

                            29a DOMËNIA ia por l’ann C

Vangele do Lüca 18,1-8

Gejù dit â ai discepui, tres na parabola, che ai dess perié demeztru, zënza 
lascè do: Na ëra gnô tres indô dal iudicadú che n'â degöna compasciun y 
dijô: Fame avarëi le dërt cuntra mi nemì! Dî alalungia nen n’â le iudicadù 
orü savëi nia. Mo spo s’àl dit a sé instës: Inće sc’i ne tëmi nia Idî y i n’à 
compasciun cun degügn, ôi impò ti fa avarëi le dërt a chësta vëdua, ćiodí 
ch'ara ne me lascia degöna tria. Zënza vëgnera ćiamò a me dà tla müsa. 
6Y le Signur à ajuntè:
Aldide, co che le iudicadù iniüst dij. 
7Ne dess nia Idî a sü prelità,
che ti scraia incuntra dé y nöt, 
ti fà avarëi le dërt, impede i fà aspetè?
8I ves diji: Al ti fajarà avarëi le dërt atira. 
Mo le Fi dl Om, ciafaral mo 
canch’al vëgn ćiamò fede söla tera?

Mi perié vá a öt, sc'i pënsi che Chël Bel Dî ne m'alda y ne m'ejaudësc nia.
Confidé te Dî n'ó nia dí, ch'i n'á nia bria da ti porté dant ci che me stá a cör,
deach'al sá pö döt cant de me. Chël sál dessigü. 
Mo porchël aldi impó da deventé chît, da me tó dlaurela y da jí ite te me 
y odëi cai che é mi dejiers, mies pores y mi fistidi; 
y cun döt cant chësc vái da d'ël y prô da ti al dí cun mies parores. 
I ponsun ma a n möt, sc'al ne ti dijess mai nia a süa uma o so pere ...
Dl ater vers ne podunse nia miné: Sce mi perié ne vëgn nia ejaudí, 
spo ái cherdü massa püch. I pó crëie y confidé che Idî m'alda y m'ejaudësc.
Coch'al le fej, chël stá te sües mans. Ël á pö tan de poscibilités ch'i ne sun 
gnanca bun da m'imaginé. Al sá ci ch'é bun y ó pö ma le miú por me. 
Te chësc pói crëie y te chësc mëssi datrai ince crëie. (MT)

http://www.unitepastorala.org/

  EDEMA LITURGICA                SAN MARTIN LUNGIARÜ                 EDEMA DLA FEDE 
TLA UNITÉ PASTORALA VAL BADIA

Domënia: te vigni ploania: 
- Gran Mëssa söl tema dla fede
"Mo le Fi dl Om, ciafaral mo canch’al vëgn
ćiamò fede söla tera?" Lüca 18,8

Lönesc: 20.00: Al Plan, salf manifestaziuns 
"I crëii te Dî Pere onipotënt y creatur..."
Sëra cun dias y pinsiers fora di salms

Dedolönesc: 20.00: Badia, ciasa Runcher
"La familia aldedaincö y indoman" 
cun Johanna Brunner 

Dedemesaledema: 20.00: S.Martin, salf st.
"I crëii tl Spirit Sant" cun siur Ulrich Fistill
Le Wellness dla fede che dá spirit y vita

Vëndres: te vigni ploania 
 a San Martin, dales 18.30 te dlijia 
 a Lungiarü, dales 7.00 y do mëssa 
"I crëii te Gejú Crist - Idî cun nos"

Sabeda: De dles misciuns - Festa dla fede
14.30 Via Crucis da San Linert sö Oies 
16.00 mëssa sö Oies cun le Vësco 

DOMËNIA - 20 D'OTOBER 
DOMËNIA DLES MISCIUNS

"Batié y ortié!"
Sce t'es batié/ada, spo n'é l'ester cristian/a 
nia val' de privat, mo deache t'es batié/ada 
aste ince na misciun: 
Te n'es cristian/a nia ma por te instës/sa, 
mo te mësses ince raié fora y dé inant, 
por ejëmpl, da geniturs a mituns o sciöche 
compagn/a de laur desseste testemonié che 
te crëies, che t'es brau/ia da ester cristian/a.
Te tröpes comunités cristianes jones tl'Africa, 
tl'Asia y tl'America dl Süd vëgnel vit y sintí 
chësc, en confrunt a nos, olach'i sun stüfs de 
nosta religiun y ne fajun nia ater co baudié.
                                    dal Sonntagsblatt

20.10.19  
29a DOMËNIA DL ANN C 
SEGRA DE DÜC
DOMËNIA DLES MISCIUNS
SCOMENCIAMËNT 

 DL'EDEMA DLA FEDE

            Festa di maridá iubilars 
9.00 Corona d'otober
9.30 Gran Mëssa dla Comunité

Oferta por les Misciuns
  dl ann + Cristina Conrater

    Festa di maridá iubilars y dla racoiüda 
7.55 Corona dla + Emma Pezzei
8.15 Gran Mëssa dla Comunité

Oferta por les Misciuns
15.00 Corona tla capela de S. Ujöp Fr. 

21.10.19
Lönesc   Ursula y compagnes

    

22.10.19 
Dedolönesc   Jan Paul II, Cordula

19.30 Mëssa 
dl ann + Maria Pedevilla 
+ Sepl Trebo, Tor

23.10.19 
Dedemesaledema
Jan da Capestrano, Severin

18.00 Corona d'otober 7.30 Mëssa
+ + + Albino, Sabina y Davide Daporta
y dedô corona d'otober

24.10.19
Jöbia
Antone Maria Claret, Martin

7.30 Mëssa
        + + Emma y Bachisio Cosseddu
        + + families Zingerle y Tavella Prousch
         familia Mario Barbolini

Corona por vocaziuns

25.10.19
Vëndres  Crisant y Daria, 
Confesciuns sö Oies 16.30 - 18.00
cun siur Franz Sottara

          Edema dla fede 
18.30 Ora d'adoraziun

I crëii te Gejú Crist - Idî cun nos
düc é bel inviá

7.00 "I crëii te Gejú Crist, Idî cun nos"
7.30 Mëssa 

    3a de sopolt. de + Emma Pezzei Mischi
+ + Germano y Iustina Moling

dedô 2a pert dl'adoraziun "I crëii ..."

26.10.19
Sabeda
Amand, Aurel

14.30/16.00 Via Crucis y Mëssa sö Oies
15.30 Mëssa tla Ciasa de Palsa
18.30 Mëssa prefestia 

 rengr. fam. Lorenz y Elisabeth Planatscher

14.30/16.00 Via Crucis y Mëssa sö Oies
20.00 Mëssa prefestia 

  fam. Paul Clara da Paur

27.10.19  
30a DOMËNIA DL ANN C 

   Festa dla racoiüda cun les families 
9.00 Adoraz. de rengraziamënt
9.30 Gran Mëssa dla Comunité

    de rengraziamënt cun les families
          families de Alfred Castlunger
          + siur Angel Morlang

  7.55 Ora de rengraz. 1a pert
8.15 Gran Mëssa dla Comunité

          de rengr. en onú de siur Heinrich Videsott
dedo Ora de rengraz. 2a pert 
15.00 Corona tla capela de S. Ujöp Fr. 


